
Efese  2:2  enanifudula  nihamba  kuzo  ngokwesimo  seli  hlabathi,  ngokomphathi 
wegunya lesibhakabhaka, womoya lo usebenzayo ngoku kubo abangevayo;

Mateyu  6:10  Mabufike  ubukumkani  bakho.  Makwenziwe  ukuthanda  kwakho 
nasemhlabeni, njengokuba kusenziwa emazulwini.

Luka  22:42  esithi,  Bawo,  ukuba  uyavuma,  mayidlule  le  ndebe,  kum;  kodwa 
makungabi kukuthanda kwam, makube kokwakho okwenzekayo.

Yohane 16:7-9 Noko ke mna ndinixelela inyaniso; kunilungele ukuba ndimke; kuba, 
ndingemkanga,  uMthetheleli  akayi  kuza  kuni;  ke,  ndithe  ndemka,  ndiya 
kumthumela kuni. 8 Efikile ke, uya kulohlwaya ihlabathi lidane, ngenxa yesono, 
nangenxa  yobulungisa,  nangenxa  yomgwebo;  9  ngenxa  yesono,  ngokokuba 
bengakholwa kum;

2 Timoti 2:10 Ngenxa yoko izinto zonke ndiyazinyamezela ngenxa yabo abanyulwa, 
ukuze  nabo  bamkele  usindiso  olukuKristu  Yesu,  ndawonye  nozuko 
olungunaphakade.

Roma 15:20,21 Ndenjenjalo ke ukuzondelela ukushumayela iindaba ezilungileyo; 
kungekhona apho uKristu wakhankanywayo, ukuze ndingakhi phezu kwesiseko 
somnye; 21 kube njengokuba kubhaliwe, kwathiwa, Abo bangabikelwanga nto 
ngaye, baya kubona; Nabo bangevanga nto, baya kuqonda.

Acts  2:36,37  Ngoko  mayazi  ngokuqinisekileyo  yonke  indlu  kaSirayeli,  ukuba 
uThixo  wamenza  iNkosi  noKristu,  kwayena  lo  Yesu  nambethelelayo 
emnqamlezweni  nina.  37  Ke  kaloku  bathe,  bakukuva  oko,  bahlabeka 
entliziyweni,  bathi  kuPetros  nakwabanye  abapostile,  Madoda,  bazalwana, 
sithini na?

Hebhere 4:2 Kuba sizishunyayeziwe iindaba ezilungileyo kwanjengabo; lathi kodwa 
ilizwi lodaba, lingadibananga nje nokholo kwabo balivayo, alabanceda nto.

Yeremiya 24:7 Ndobanika intliziyo yokundazi, ukuba ndinguYehova, babe ngabantu 
bam, ndibe nguThixo wabo; ngokuba baya kubuyela kum nentliziyo yabo yonke.

Acts  16:14  Kwaye  kuphulaphula  intokazi  ethile  egama linguLidiya,  umthengisi 
weengubo  ezibomvu,  womzi  weTiyatira,  emhlonelayo  uThixo,  entliziyo 
yayivulayo iNkosi ukuba izinyamekele izinto ezazithethwa nguPawulos.

Mateyu 13:14,15 Sizalisekele kubo ke isiprofeto sikaIsaya esithi, Ukuva niya kuva, 
ningakhe niqonde; Nithi nibona nje nibone, ningakhe niqiqe; 15 Kuba intliziyo 
yaba  bantu  ithe  fithi  kukutyeba,  Beva  ngeendlebe ezithe  nkqi,  Bayawacima 
namehlo abo; Hleze babone ngamehlo, Beve ngeendlebe, Baqonde ngentliziyo, 
Bajike, Ndibaphilise.

Isaya 6:9,10 Ndathi, Ndikho, thuma mna. Yathi, Yiya, uthi kubo aba bantu, Yivani, 
ukuva oku niya kuva, ningaqondi; qiqani, ukubona oku niya kubona, ningaqiqi. 
Yityebise intliziyo yaba bantu, neendlebe zabo zenze zithi nkqi, namehlo abo 
uwavingce;  hleze  babone  ngamehlo  abo,  beve  ngeendlebe  zabo,  baqonde 
ngentliziyo yabo, babuye, baze baphiliswe.

Marko  4:11,12  Wathi  kubo,  Nikuphiwe  nina  ukuyazi  imfihlelo  yobukumkani 
bukaThixo; ke kwabo bangaphandle zonke izinto ezi zibakho ngemizekeliso; 12 



ukuze  bebona  nje,  babone  bangaqiqi;  besiva  nje,  beve  bangaqondi;  hleze 
babuye, zebaxolelwe izono zabo.

Yohane 12:39,40 Ngenxa yoku babengenako ukukholwa,  ngokuba uIsaya ubuya 
athi,  40 Uwamfamekisile amehlo abo, Uyiqaqadekisile nentliziyo yabo, Hleze 
babone ngamehlo, baqiqe ngentliziyo, Bajike, Ndibaphilise.

Roma  11:7,8  Kuthiweni  na  ngoko?  Kuthiwe,  Khona  oko  akungxameleyo 
amaSirayeli akakufumananga; ke abanyuliweyo bakufumana, bathi ke abanye 
baqaqadekiswa;  8  njengokuba  kubhaliwe  kwathiwa,  UThixo  ubanike  umoya 
wokuqoba, amehlo okuba bangaboni, neendlebe zokuba bangeva, kwada kwaba 
yimini yanamhla.

2  Tesalonika  2:10,11  nangako  ukulukuhla  konke  kokungalungisi  kwabo 
batshabalalayo;  ngenxa  enokuba  bengakwamkelanga  ukuyithanda  inyaniso, 
ukuze  basindiswe.  11  Nangenxa  yoko,  uThixo  uya  kubathumela  ulahlekiso 
olusebenza ngamandla, ukuze bakholwe bubuxoki;

Mateyu 13:18-23 Nina ngoko wuveni umzekeliso womhlwayeli: 19 akubon' ukuba 
ubani uyaliva ilizwi lobukumkani, engaliqondi,  uyafika ongendawo, akuhluthe 
okuhlwayelwe entliziyweni yakhe; lo nguye lowo wahlwayelwa ngasendleleni. 
20 Lowo ke uhlwayelwa ezindaweni ezilulwalwa, ngulo ulivayo ilizwi, alamkele 
kwaoko  ngovuyo;  21  abe  ke  engenangcambu  ngaphakathi  kwakhe,  eme 
umzuzwana  kodwa;  uthi  ke  kwakuhla  imbandezelo  nokuba  yintshutshiso 
ngenxa  yelizwi,  akhutyekiswe  kwaoko.  22  Lowo  ke  uhlwayelwe  emithaneni 
enameva,  ngulo  ulivayo  ilizwi,  lithi  ke  ixhala  leli  phakade,  nokulukuhla 
kobutyebi, kuliminxe ilizwi, lisuke lingabi nasiqhamo. 23 Lowo ke uhlwayelwe 
kuwo  umhlaba  omhle,  ngulo  ulivayo  ilizwi  aliqonde;  othi  yena  okunene 
axakathe iziqhamo;  omnye ke enze ikhulu,  omnye amashumi  amathandathu, 
nomnye amashumi amathathu.

2 Korinte 3:15,16 Kusuke kwada kwaba namhlanje,  kusithi,  xenikweni kuleswa 
uMoses, kusuke kubekho isigqubuthelo entliziyweni yabo. 16 Ke xenikweni ithe 
ke yona yabuyela eNkosini sosuswa kuphele isigqubuthelo eso.

Isaya  30:28  Ukufutha  kwakhe  kunjengomlambo  okhukulayo,  obetha  emqaleni, 
ukuze azihluze iintlanga ngentluzo yokuziphanzisa, umkhala olahlekisayo ube 
semihlathini yezizwe.

Hoseya 11:3-7 Mna ke ndamfundisa uEfrayim ukuhamba, ndibaphatha ngeengalo 
zam;  abazanga  noko,  ukuba  ndabaphilisa.  4  Ndabatsala  ngezintya  zomntu, 
ngeentsontelo zothando; kubo ndaba njengomnyinyisi wedyokhwe emihlathini 
yabo,  ndathantamisa ukumnika ukudla.  5 Akayi kubuyela ezweni  laseYiputa; 
nguAsiriya  ukumkani  wakhe;  kuba  abavumanga  ukubuya.  6  Ikrele  liya 
kuyijikeleza imizi  yakhe,  liyigqibele imivalo yakhe,  liyidle,  ngenxa yamacebo 
abo. 7 Abantu bam baphikele ukubuya umva kum; nakuba bebizelwa phezulu, 
abaziphakamisi mpela.

Acts  26:18  ukuba  uvule  amehlo  abo,  ukuze  babuye  ebumnyameni,  beze 
ebumhlotsheni;  babuye  egunyeni  likaSathana,  beze  kuThixo;  ukuze  bamkele 
uxolelo lwezono, nelifa phakathi kwabangcwalisiweyo, ngokukholwa kum.

2  Timoti  2:24-26  Ke  umkhonzi  weNkosi  akamele  kulwa;  umele  ukuba 
nokuthantamisa  kubantu  bonke,  enokufundisa,  enyamezela  ububi,  25 



ebaqeqesha ngobulali abo baphikayo; ukuba akangethi na kanti uThixo abaphe 
inguquko  esa  ekuyazini  inyaniso,  26  babuye  baqabuke,  baphume esibatheni 
sakhe uMtyholi, ababanjiselwe ukuthanda kwakhe nguye.

Isityhilelo 3:17-19 Ngokuba uthi,  Ndisisityebi,  ndizityebisile,  andiswele nto;  ube 
ungazi  ukuba uludwayinge,  ulusizana, ulihlwempu, uyimfama, uhamba ze;  18 
ndiyakucebisa,  ukuba  uthenge  kum  igolide  evuthiswe  emlilweni,  ukuze  ube 
nobutyebi; neengubo ezimhlophe, ukuze wambeswe, lingabonakali ihlazo lobuze 
bakho;  nentambiso yamehlo,  uthambise amehlo akho, ukuze ubone. 19 Mna, 
bonke  endibathandayo  ndiyabohlwaya,  ndibaqeqeshe;  zondelela  ngoko 
uguquke.

2 Korinte 7:10 Kuba ubuhlungu obungokukaThixo busebenza inguquko esingisa 
elusindisweni,  ekungekho  kuzohlwaya  ngayo;  ke  kona  okwehlabathi  ukuba 
buhlungu kusebenza ukufa.

1  Kings  18:37  Ndiphendule,  Yehova,  ndiphendule,  bazi  aba  bantu  ukuba  wena 
Yehova unguThixo, ukuba uyiguqulele kuwe intliziyo yabo.

2  Korinte  4:4  athe  uthixo  weli  phakade  wazimfamekisa  ngaphakathi  kwabo 
iingqiqo  zabangakholwayo,  ukuze  singabengezeli  kubo  isikhanyiso  seendaba 
ezilungileyo zobuqaqawuli bukaKristu, ongumfanekiselo kaThixo.

Luka 8:11-15 Ke kaloku umzekeliso nguwo lo: 12 Imbewu le lilizwi likaThixo. Abo 
ke  bangasendleleni  ngabo  bevayo,  andule  afike  uMtyholi,  alisuse  ilizwi 
entliziyweni yabo, ukuze bangakholwa basindiswe. 13 Abo ke baselulwalweni 
ngabasakuthi, bakuliva, balamkele ngovuyo ilizwi; aba ke abanangcambu; bona 
bakholwa umzuzwana, ze bathi ngexa lokuhendwa balahle. 14 Leyo ke yawayo 
emithaneni enameva, ngabo bathi,  belivile,  bahambe benamaxhala nobutyebi 
neziyolo  zobu  bomi,  baminxwe,  baze  bangavelisi  siqhamo.  15  Ke  leyo 
isemhlabeni  omhle,  ngabo  bona  bathi  ngentliziyo  entle,  elungileyo,  bakuliva 
ilizwi, balibambe, bavelise iziqhamo benomonde.

Acts 15:11 Ke ngalo ubabalo lweNkosi uYesu Kristu, siyakholwa ukuba sosindiswa 
kwangohlobo ezisindiswa ngalo nazo.

Roma  8:13  Kuba  xa  niphila  ngokwenyama,  niza  kufa;  ke  ukuba  niyazibulala 
ngoMoya, zife iintlondi zomzimba, nophila.

Pastor T. John Franklin
Church of Salvation, Healing, and Deliverance

COS-HAD.org


